	ՀԻՄՆԱՎՈՐՈՒՄ
<<Հայաստանի Հանրապետության 2020 թվականի պետական բյուջեում վերաբաշխում և Հայաստանի Հանրապետության կառավարության 2019 թվականի դեկտեմբերի 26-ի  N 1919-Ն  որոշման մեջ փոփոխություններ և լրացումներ կատարելու մասին>> Հայաստանի Հանրապետության կառավարության որոշման նախագծի ընդունման անհրաժեշտության 


	
	1.Անհրաժեշտությունը

	
	         Հայաստանի Հանրապետության կառավարության սույն որոշման նախագծի ընդունումը պայմանավորված է ոռոգման համակարգերում առաջացած հրատապ և առաջնահերթ լուծում պահանջող աշխատանքների իրականացմամբ, մասնավորապես.
ՀՀ տարածքում առաջացող մակերևութային ջրերի արդյունավետ կառավարման և ջրի պահանջարկի բավարարման, ինչպես նաև ՀՀ Շիրակի մարզի Արփի լճի ջրամբարում խնդիրները հայտնաբերելու, վերացնելու, ջրամբարը վերականգնելու և վերազինելու  նպատակով անհրաժեշտություն է առաջացել իրականացնել նախագծանախահաշվային փաստաթղթերի ձեռքբերման աշխատանքներ: 

	
	 2.Ընթացիկ իրավիճակը և խնդիրները

	
	         ՀՀ Շիրակի մարզի Արփի լճի ջրամբարի վերականգնման համար ուսումնասիրություններ և հետազոտություններ են կատարվել «ԱՌՈՒՓ» ընկերության կողմից և ներկայացվել են համապատասխան առաջարկություններ, որի մասով կազմված հաշվետվությունն ամբողջապես արտացոլում է պատվարի ու փականային տնտեսության տեխնիկական վիճակն ու նախատեսում պահանջվող լուծումները: Արփի լճի ջրամբարի վերականգնման ամբողջական նախագծանախահաշվային փաստաթղթերի ֆինանսավորման խնդիրը ներառված չէ Գերմանիայի զարգացման վարկերի բանկի աջակցությամբ իրականացվող Ախուրյան գետի ջրային ռեսուրսների ինտեգրացված կառավարում ծրագրի շրջանակներում, իսկ հետազոտությունները կատարվել են գերմանական կողմի ցանկությամբ և իրենց միջոցների հաշվին: Կից ներկայացվում է նաև <<Հայգյուղշիննախագիծ>> ՓԲԸ-ների կողմից ներկայացված, վերոնշյալ ջրամբարում իրականացվելիք վերականգնողական շինարարական աշխատանքների նախնական հաշվարկ հիմնավորումները: 
         ՀՀ Շիրակի մարզի Արփի լճի ջրամբարի վերականգնման նախագծանախահաշվային փաստաթղթերի ձեռբերման համար <<Գնումների մասին>> Հայաստանի Հանրապետության օրենքի 15-րդ հոդվածի 6-ին մասի համաձայն Կոմիտեի իրականացրած մրցութային գործընթացի արդյունքում մասնակցի կողմից առաջարկված նվազագույն գինը կազմել է 34,940.0 հազար դրամ և Ջրային Կոմիտեի և <<Հայգյուղշիննախագիծ>> ՍՊԸ-ի միջև 2019 թվա​կանի հոկտեմբերի 23-ին կնքվել է N ՋԿ–ԳՀԱՇՁԲ-19/2-Ն-1 գնման պայ​մա​նագիրը, պայմանով՝ 6 ամսվա ընթացքում անհրաժեշտ ֆինանսական միջոցներ նախատեսվելու դեպքում կնքել համաձայնագիր պայմանագրի կատարման համար: Ֆինանսական միջոցների հատկացման նպատակով Կոմիտեն սույն թվականի հունվար ամսից շրջանառել է ՀՀ կառավարության որոշման նախագիծ, սակայն Հայաստանի Հանրապետությունում հայտարարված արտակարգ դրության պայմաններում գործընթացի կազմակերպումը հնարավոր չի եղել ավարտել: Հաշվի առնելով ջրամբարի կարևորագույն նշանակությունը 2019 թվականի ոռոգման սեզոնի ավարտից հետո, Արփի լճի ջրամբարի պատվարի վերականգնման հետազոտական աշխատանքների իրականացման նպատակով, կատարվել է հարակից տարածքի ջրազրկում, որի ընթացքում <<Հայգյուղշիննախագիծ>> ՍՊԸ-ն կատարել է երկրաբանական, գեոդեզիական, բետոնե կառուցվածքների ամրության և այլ ելակետային ցուցանիշներ ստանալու համար անհրաժեշտ հետազոտություններ: 
         Հաշվի առնելով Պայմանագրի կողմերից անկախ գործոնների ազդեցությունը, այն է Հայաստանի Հանրապետությունում հայտարարված արտակարգ դրությունը,  Պայմանագրի շրջանակում աշխատանքները ավարտին հասցնելու նպատակով անհրաժեշտություն է առաջացել թույլատրել ջրային կոմի​տեին <<Հայգյուղշիննախագիծ>> ՍՊԸ-ի հետ 2019 թվա​կանի հոկտեմբերի 23-ին կնքված N ՋԿ–ԳՀԱՇՁԲ-19/2-Ն-1 գնման պայ​մա​նագրի կատարման համար կնքել համաձայնագիր:

      

	
	3. Տվյալ բնագավառում իրականացվող քաղաքականությունը

	
	ՀՀ Շիրակի մարզի Արփի լճի ջրամբարի վերականգնման նախագծանախահաշվային փաստաթղթերի ձեռբերման համար Ջրային կոմիտեի կողմից իրականացված մրցույթի արդյունքում մասնակցի կողմից առաջարկված նվազագույն գինը կազմել է  34,940.0 հազար դրամ: Մրցութային գործընթացն ավարտված է, պայմանագիրը կնքվել է:
Որոշման նախագծով պահանջվող 34,940.0 հազար դրամ գումարը կվերաբաշխվի ՀՀ 2020 թվականի պետական բյուջեի «Ոռոգման համակարգի առողջացում» ծրագրի «Հեր-Հերի ջրամբարից ինքնահոս ջրատարի կառուցում» միջոցառման և «Ջրամատակարարման և ջրահեռացման բարելավում» ծրագրի «Խմելու ջրի մատակարարման և ջրահեռացման ծառայությունների սուբսիդավորում» միջոցառման համար առաջին կիսամյակում նախատեսված գումարների տնտեսումներից: 

	
	5. Նախագծի մշակման գործընթացում ներգրավված ինստիտուտները և անձինք

	
	Որոշման նախագիծը մշակվել է ՀՀ տարածքային կառավարման և ենթակառուցվածքների նախարարության ջրային կոմիտեի կողմից:

	
	6.Ակնկալվող արդյունքը

	
	 Նախադրյալներ կստեղծվեն ջրային համակարգերի օգտագործման արդյունավետության բարձրացման և կայուն զարգացման համար: Կբարելավվեն ոռոգելի հողատարածքների ջրամատակարարումը, կավելացվեն նոր հողատարածքներ, մեխանիկական ջրարտադրության ինքնահոսով փոխարինելու արդյունքում համակարգի համար կապահովվի էլեկտրաէներգիայի խնայողություն:



